
ТАҚРИЗ

ба рисолаи Ақризоев Мақсуд Маҳрамбекович дар мавзӯи «Алексей 
Алексеевич Бобринской -  муаҳаққиқи таърих ва этнографияи Кӯҳистони 
Бадахшон», барои дарёфти дараҷаи илмии доктори фалсафа (Ph.D) - 
доктор аз рӯйи ихтисоси 6D.02.0303 - таърихнигорй, маъхазшиносй ва 
методҳои таҳқиқоти таърихӣ.

Омӯзиш ва қадршиносии мероси таърихию-этнографии муҳаққиқ- 
ховаршиносй маъруф A. А. Бобринской қарзи инсонии ҳар фарди илмҷуй ва 
рӯшанфикр ба ҳисоб меравад. A. А. Бобринской яке аз олимони барҷаста буд, 
ки умри худро сарфи омӯзиши таъриху фарҳанги халқи тоҷик, аз ҷумла 
сокинони болооби Панҷ (Помири Ғарбии ВМКБ) намудааст. Чуноне ки аз 
мазмун ва мундариҷаи рисолаи илмии Ақризоев Мақсуд бармеояд, A. А. 
Бобринской ҳақиқатан дар омӯзиши таъриху этнографияи тоҷикони Помири 
Ғарбй саҳми чашмгире гузоштааст.

Рисолаи илмии Ақризоев Мақсуд ба таҳқиқи рӯзгор, осор ва саҳми А. 
А. Бобринской дар омӯзиши таърих ва этнографияи мардуми Кӯҳистони 
Бадахшон бахшида шуда, рисола аз муқаддима, се боб, хулоса, номгӯи 
маъхазҳо ва адабиёти истифодашуда иборат аст. Дар сарсухан оид ба 
мубрамияти мавзӯъ ва дигар талаботҳои марбут ба рисола сухан меравад.

Мавзӯӣ таҳқиқотии М. Ақризоев актуалй мебошад, зеро ки дар ин самт 
то кунун ягон кори таҳқиқотии бунёдӣ, иҷро нашудааст ва арзиши илмии 
рисоланавис низ дар он ифода меёбад, ки ӯ бори нахуст саҳми A. А. 
Бобринскойро дар омӯзиши илмии таъриху этнографияи сокинони Бадахшони 
кӯҳй муайян кардааст.

Муҳаққиқи ҷавон дуруст кайд мекунад, ки мактаби помиршиносии 
нахустин муҳаққиқони рус, аз қабили A. А. Семёнов, И. И. Зарубин, М. С. 
Андреев, А.Е. Снесарев ба тадқиқи илмии таъриху этнографияи сокинони 
Помир асос гузоштанд. A. А. Бобринской бо эҷоди силсилаасарҳои 
таълифнамудааш роҷеъ ба омӯзиши таърих ва фарҳанги кӯҳистони Бадахшон 
дар қатори ин донишмандони барҷастаи илми шарқшиносии классикӣ қарор 
дорад. Дар рисола дуруст зикр шудааст, ки сарфи назар аз марги нобаҳангоми 
муҳаққиқ ва сипарӣ шудани чандин солҳо то кунун назария ва консепсияҳои 
илмии ӯ оид ба масъалаҳои мубрами таъриху этнографияи кӯҳистони



Бадахшон арзиши худро аз даст надоданд. Бо кӯшишу заҳмати муаллиф бори 
нахуст дар илми таърихнигории гоҷик чеҳраи илмй ва шахсияти A. А. 
Бобринской, саҳми ӯ дар омӯзиши таърих ва этнографияи Кӯҳистони 
Бадахшон ба таври шоиста муайян гардидааст. Аҳамияти амалии ин рисола 
дар он аст, ки он ҳамчун маводи тадқиқотӣ ва сарчашмаи илмй барои 
донишҷӯён, олимон ва муҳаққикони соҳаи таърих ва этнография хизмат хоҳад 
кард. Натиҷаи таҳқиқотро дар раванди таълими таърихи халқи гоҷик, 
таърихнигорӣ, маъхазшиносӣ ва мардумшиносии халқи тоҷик метавон вассъ 
истифода бурд.

Дар боби якуми рисола -  «Шарҳи ҳол ва мероси илмии A. А. 
Бобринской», ки аз ду зербоб иборат аст масоиле чун марҳилаҳои асосии 
зиндагӣ ва ташаккулёбии шахсияти A. А. Бобринской, оғози тадқиқотҳои 
илмии ӯ аз соли 1894, шавқу ҳаваси беандозаи ӯ нисбат ба омӯзиши таъриху 
этнографияи тоҷикони болооби Панҷ, ташкили экспедитсияҳои илми- 
таҳқиқотии ӯ, ҳусну таваҷҷӯҳ ва меҳру муҳаббат пайдо кардани ӯ ба сокинони 
Бадахшон ва фарҳанги онҳо ба риштаи таҳқиқ кашида шуда, андеша ва 
мулоҳизаҳои муаллиф бо далелу мадракҳои боэътимод қувват дода шудаанд. 
Муаллиф аз таҳқиқи зербоби якум ба хулосае омадааст, ки A. А. Бобринской 
шароити хуби таҳсил дар мактаб ва завқи зиёд нисбат ба таъриху этнографияи 
халқҳои гуногун ин шахси бузургро вориди илм намудааст.

Зербоби дуюми боби аввал таҳти унвони “Таҳлили осори илмии A. А. 
Бобринской оид ба Бадахшон” ба мероси илмй ва маълумотҳои таърихию 
этнографиеро, ки дар се китоби худ “Наққошии тоҷикони кӯҳистони Дарвоз”, 
“Ҷараёни исмоилия дар ҳудуди Россия ва Бухорои Осиёи Миёна”, 
"‘Кӯҳистониёни болооби Панҷ (вахониён ва ишкошимиҳо)” дода шудааст. 
Вале муаллиф нигош гааст, ки A. А. Бобринской дар асари худ “Кӯҳистониёни 
болооби Панҷ (вахониён ва ишкошимиҳо)” тамоми чиҳатҳои хдёти мардуми 
Помирро таҳлил намудааст, ки ин қобили қабул нест, зеро ки то кунун бисёр 
масъалахои таърихию этнографии сокинони Вахону Ишкошим омӯхта 
нашудаанд ва дар доираи як китоб тамоми ҳаёти онҳоро нишон додану таҳлил 
намудан ғайриимкон аст.

Боби дуюми рисола «Инъикоси таърихи Помир дар асарҳои A. А. 
Бобринской» номгузорӣ шуда, аз чор зербахш иборат аст. Дар зербахшҳои ин



боб вазъи сиёсӣ, иҷтимоӣ-иқтисодии Вахону Ишкошим дар охири асри XIX 
ибтидои асри XX ба риштаи таҳқиқ кашида шудаанд. Омӯзиши ҳамаҷонибаи 
масоили фавқуззикр ба муаллифи рисола имкон фароҳам овардааст. ки оид ба 
консепсияи A. А. Бобринской ва тафовути он аз консепсияи дигар 
муҳаққиқон дар хусуси таърихи Вахону Ишкошим дар асри XIX ва ибтидои 
асри XX андешаҳои солим баён намояд. Дар зербоби якуми боби дуюм 
муаллиф ба хулосаи дуруст омадааст, ки A. А. Бобринской сиёсати Россия ва 
Англияро ҳангоми муайян намудани хати марз тавассути дарёи Панҷ нисбаг 
ба тоҷикони Помир зери танқид қарор дода, онро шабеҳи гақсим намудани як 
деҳаи руснишин, аз миёни як кӯча, байни ду давлат донистааст.

Ба назарам хуб мешуд агар муаллиф дар боби дуюм, ду зербобро 
(зербоби сеюм, ки “Иқтисод ва муносиботи заминдорӣ” ном дорад ва зербоби 
чорум, ки “Шугли аҳолӣ, ҳунармандй ва тиҷорат” ном доранд) дар як боб 
таҳти унвони “Инъикоси ваъзи иқтисодии мулкҳои болооби Панҷ дар охири 
асри XIX ибтидои асри XX дар асарҳои А. А.Бобринской” мавриди омӯзиш 
қарор медод.

Боби сеюми рисола ба масъалаи «Нақши А. А.Бобринской дар омӯзиши 
этнографияи Помир» бахшида шудааст, ки дар он қайдҳои этнографии A. А. 
Бобринской оид ба хусусиятҳои хоси антропологӣ ва этникии сокинони 
минтақа, оила, муносибатҳои оиладорӣ, никоҳ, боварҳои динй ва маросимҳои 
анъанавии парастишии сокинони Кӯҳистони Помир, тақвимҳо ва идҳои 
сокинони Помир, тасвири фарҳанги моддй дар мисоли қалъаҳои Помир, 
таҳлил ёфтаанд.

Ба фикрам агар рисоланавис маълумотҳои A. А. Бобринской оид ба 
қалъаҳо дар боби «Инъикоси таърихи Помир дар асарҳои A. А. Бобринской» 
ҷой медод, беҳтар мешуд.

A. А. Бобринской оид ба “маскуншавии аҳолӣ дар Помир'’ ниҳояг 
фикрҳои ҷолиб баёп кардааст. Вале ин масъала аз назари муаллиф дур 
мондааст.

Аз нақша, мазмун ва мундариҷаи рисола бармеояд, ки Ақризоев Мақсуд 
дар ҷамъ овардани мавод, таҳлилу таҳқиқи он заҳмати зиёдеро ба харч 
додааст. Ӯ аввалин нафаре аст, ки ин мавзӯи муҳиму актуалиро мавриди 
омӯзиш қарор додааст ва аз ӯҳдаи вазифаҳои дар назди худ гузошташуда ба

з



пуррагӣ баромадааст. Натиҷаҳои ба даст оварда аҳамияти амалӣ ва 
назариявиро доро мебошанд.

Рисолаи илмии Ақризоев Мақсуд Маҳрамбекович дар мавзӯи 

«Алексей Алексеевич Бобринской-муаҳаққиқи таърих ва этнографияи 

кӯҳистони Бадахшон», аз рӯйи ихтисоси 6D.02.0303 -  таърихнигорӣ, 
маъхазшиносӣ ва методҳои таҳқиқоти таърихӣ ба талаботи Комиссияи 
олии аттестатсионии назди Президенти Ҷумҳурии Тоҷикистон ҷавобгӯ 

буда, муаллифи он сазовори дарёфти дараҷаи илмии доктори фалсафа 
(Ph.D) мебошад.

Муқарризи холис, Мудири шуъбаи таърих, бостоншиносӣ ва 
мардумшиносии Институти илмҳои гуманитарӣ 

ба номи академик Б. И. Искандарови АМИТ

Суроға: 736000, Ҷумҳурии Тоҷикистон, 
ш. Хоруғ, кӯчаи X. Усмонов, 2.
Инстигути илмҳои гуманитарӣ ба номи академик Б. И. Искандарови АМИТ

E-mail: aloviddinshoinbekov@jmail.com

